
PENGANTAR

Buku ini ditulis untuk berkongsi pengalaman berguru 

dengan seorang mentor dari kaca mata seorang anak 

muda, yang bukan dari sektor perniagaan. Ia merupakan 

satu nota tentang sebuah pembelajaran dalam pengurusan 

korporat, melalui perjalanan sekilas pandang yang singkat. 

Pemahaman itu dijadikan satu medium untuk menganalisis 

dan menyampaikan satu cabang ilmu dalam pengurusan, sekali 

gus dapat memahami rasional kepimpinan korporat seorang 

tokoh dalam industri tempatan. Menariknya, pendekatan 

ilmiah diteroka dalam bentuk lebih santai dengan informatif 

(bukan fiksyen) yang mudah untuk difahami. 

Dengan konsep perbincangan 
berorientasikan perubahan 

paraDigma, ia mengupas 
isu-isu kepimpinan, yang 
menggabungkan elemen 

motivasi Dan pengurusan 
strategik Dunia perniagaan. 

Diharapkan buku ini dapat memberi kebaikan melalui 

tip pengurusan dan nasihat mentor, serta menyampaikan 

manfaat dan kefahaman tentang selok-belok kepimpinan dari 

perspektif pengurusan.

